
საქართველოს მთავრობის
განკარგულება N  


2018 წლის                                   				ქ. თბილისი


საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოს მიერ სახელმწიფო შესყიდვის განხორციელებასთან დაკავშირებით წინასწარი თანხმობის მიცემის თაობაზე 


 „სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 29 დეკემბრის N604 დადგენილების შესაბამისად, საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ – სოციალური მომსახურების სააგენტოს (შემდგომში - „სააგენტო“) მიეცეს წინასწარი თანხმობა, ავეჯის CPV39100000 (საარქივო/სასაწყობო თაროების)   შესყიდვა განახორციელოს „სახელმწიფო შესყიდვების შესახებ“ საქართველოს კანონის მოთხოვნათა შესაბამისად, „საქართველოს 2018 წლის სახელმწიფო ბიუჯეტის შესახებ“ საქართველოს კანონით სააგენტოს აპარატის (პროგრამული კოდი 35 01 04 01) ასიგნებების ფარგლებში. 



პრემიერ-მინისტრი                                                                     გიორგი კვირიკაშვილი

განმარტებითი ბარათი

„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოს მიერ სახელმწიფო შესყიდვის განხორციელებასთან დაკავშირებით წინასწარი თანხმობის მიცემის თაობაზე“
საქართველოს  მთავრობის განკარგულების პროექტზე: 
	
          1. ინფორმაცია სამართლებრივი აქტის პროექტის შესახებ

განკარგულების პროექტის მომზადება განპირობებულია შემდეგი გარემოებით:
„სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 29 დეკემბრის N604 დადგენილებით, განსაზღვრული იქნა CPV კოდების ჩამონათვალი, რომელთა მიხედვით შესყიდვის განხორციელება შესაძლებელია მხოლოდ საქართველოს მთავრობის წინასწარი თანხმობის მიღების (სათანადო განკარგულების გამოცემის) შემდგომ. განკარგულების პროექტი განსახილველად წარედგინება საქართველოს მთავრობას, კანონმდებლობით დადგენილი წესით. მიმდინარე ეტაპზე, სსიპ – სოციალური მომსახურების სააგენტოს (შემდგომ ტექსტში - „სააგენტო“) შესასყიდი აქვს 21 485 (ოცდაერთი ათას ოთხას ოთხმოცდახუთი) ლარის ღირებულების საარქივო/სასაწყობო თაროები (CPV39100000). ამასთანავე, სათანადო საქონლის სახელმწიფო შესყიდვის განხორციელება განპირობებულია შემდეგი გარემოებებით:
სააგენტოს სტრუქტურული ერთეულები, სადაც დასაქმებულია 3 000-მდე თანამშრომელი, მთელი ქვეყნის მასშტაბით, უზრუნველყოფს სხვადასხვა სახელმწიფო გასაცემლების (სახელმწიფო კომპესაციები, სოციალურ პაკეტი და ა. შ.), ფულადი და არაფულადი სოციალური დახმარებების, მეურვეობა-მზრუნველობის სახელმწიფო ორგანოს ფუნქციების რეალიზებას და სამუშაოს მაძიებელთა დასაქმების პროგრამულ მართვას, საყოველთაო ჯანმრთელობის დაცვის პროგრამის ადმინისტრირებას.
სააგენტოს სერვის-ცენტრებში არსებული დოკუმენტები, ითვალისწინებს საქმეთა სახეობების მიხედვით ფორმირებას  და შენახვას  ვადების განსაზღვრით, ზოგ შემთხვევაში კი - მუდმივ შენახვას. აღნიშნულიდან გამომდინარე, ადგილობრივ ოფისებში გროვდება დიდი მოცულობის დოკუმენტაცია. ამასთანავე, არსებული მდგომარეობით, საქალაქო და რაიონულ ცენტრებში, არ გაგვაჩნია საკმარისი რაოდენობის თაროები, ჯანმრთელობის დაცვის სახელმწიფო პროგრამათა ფარგლებში, შესრულებული სამუშაოების და სამედიცინო დაწესებულებებიდან წარმოდგენილი საანგარიშგებო დოკუმენტაციის განსათავსებლად. ამდენად, აღნიშნული პროგრამის აღმოსაფხვრელად, აუცილებელია 98 (ოთხმოცდათვრამეტი) ერთეული ე. წ. „სტელაჟის“ შესყიდვა. კერძოდ:

· დიდუბე - ჩუღურეთის საქალაქო ცენტრი - 10 (ათი) ცალი;
· გლდანი-ნაძალადევის საქალაქო ცენტრი - 15 (თხუთმეტი) ცალი;
· რაჭა-ლეჩხუმ ქვემო სვანეთის სამხარეო ცენტრი - 5 (ხუთი) ცალი;
· გურჯაანის რაიონული განყოფილება - 6 (ექვსი) ცალი;
· ქარელის რაიონული განყოფილება - 4 (ოთხი) ცალი;
· ლენტეხის რაიონული განყოფილება - 8 (რვა) ცალი;
· ონის რაიონული განყოფილება - 10 (ათი) ცალი;
· სამტრედიის რაიონული განყოფილება - 10 (ათი) ცალი;
· იმერეთის სოციალური მომსახურების სამხარეო ცენტრი - 30 (ოცდაათი) ცალი.
ჯამურად, საქონლის სავარაუდო ღირებულება იქნება 21 485 (ოცდაერთი ათას ოთხას ოთხმოცდახუთი) ლარი და მისი შესყიდვა განხორციელდება „სახელმწიფო შესყიდვების შესახებ“ საქართელოს კანონის მოთხოვნათა შესაბამისად, ელექტრონული ტენდერის ჩატარების გზით.

2. პროექტის მიღებით გამოწვეული საფინანსო-ეკონომიკური შედეგების გაანგარიშება 

შესყიდვების ჯამური სავარაუდო ღირებულება (ბიუჯეტი) შეადგენს 21 485 (ოცდაერთი ათას ოთხას ოთხმოცდახუთი) ლარს და მისი დაფინანსება მოხდება „საქართველოს 2018 წლის სახელმწიფო ბიუჯეტის შესახებ“ საქართველოს კანონით „სააგენტოს“ აპარატისთვის გამოყოფილი საბიუჯეტო ასიგნებებიდან (პროგრამული კოდი 35 01 04 01). შესყიდვის განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

3. პროექტის მოსალოდნელი შედეგები

აღნიშნული შესყიდვის განხორციელება საშუალებას მოგვცემს უზრუნველვყოთ სააგენტოს სტრუქტურული ერთეულების ნორმალური და შეუფერხებელი ფუნქციონირება, შევუქმნათ სააგენტოს თანამშრომლებს სრულფასოვანი სამუშაო გარემო. 

4. პროექტის განხორციელების ვადები 

პროექტი განხორციელდება 2018 წლის განმავლობაში. ეტაპობრივად, შემსყიდველის (სააგენტოს) მოთხოვნის შესაბამისად.  
პროექტის ამოქმედება უკავშირდება მის გამოქვეყნებას.

5. პროექტის ავტორი და წარმდგენი

 პროექტის ავტორია საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტო. 
პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო.
